
Құрметті депутаттар!

Сіздердің назарларыңызға «2018 жылғы республикалық бюджеттің атқарылуы туралы» Үкімет есебінің қортындысы ұсынылады.  
2018 жылғы республикалық бюджеттің шығыстарының негізгі басымдықтары аграрлық секторды серпінді дамытуға, индустрияландыруға, шағын, орта бизнесті дамытуға, экономиканы цифрландыруға, көлік инфрақұрылымын және әлеуметтік саланы дамытуға бағытталды.
Әлеуметтік міндеттемелерді орындауға арналған шығыстар толығымен орындалды. 
1 СЛАЙД Өткен жылдың қортындысы бойынша республикалық бюджеттің түсімдері 8 трлн. 908 млрд.теңгені  немесе жоспардан 101,5 %-ті құрады.
Шығыстар 9 трлн. 637 млрд.теңгеге атқарылды, яғни жоспарға 99,8 %.
Бюджет тапшылығы 729 млрд.теңгені құрады, немесе  Жалпы Ішкі Өнімге шаққанда 1,2 %.
2 СЛАЙД  2018 жылғы республикалық бюджеттің  негізгі көрсеткіштерінің толығымен орындалды деп айта аламыз.
Кірістер (трансферттерді қоспағанда) 102,3 %-ке асыра орындалды. 2017 жылмен салыстырғанда өсу қарқыны 116,7 %-ті құрады.
Шығыстар өте жоғары деңгейде игерілді.  Үнемдеу мен бөлінбеген Үкімет резервінің сомасын қоса есептегенде таза  игеру проценті 99,99 %-ті құрады.
2017 жылмен салыстырғанда бюджет тапшылығы 2 есеге азайды. 
Кірістерді асыра орындау және шығыстар бойынша үнемдеу есебінен 151 млрд.теңге кассалық қалдықтар қалыптастырылды. 
Алғашқы рет пилотық режимде шоғырландырылған бухалтерлік баланс дайындалды.
Енді бюджет параметрлерінің орындалуын толық  баяндайын.
КІРІСТЕР
3 СЛАЙД Жалпы Ішкі Өнімге шаққанда, республикалық бюджеттің кірістері (трансферттерсіз) 9,8 %-і құрады. Бұл 2017 жылмен салыстырғанда, 0,4 процентттік пункте көп. 
Олардың ішінде салықтардың үлесі 9,6 % құрады. Бұдан бұрынғы  жылмен салыстырғанда олар  0,5 проценттік пунктке өсті.
4 СЛАЙД  Республикалық бюджеттің, таза кірістері бекітілген жоспардан, 130 млрд.теңгеге асыра орындалып, бюджетке 5 трлн. 849 млрд.теңге қаражат түсті. 
2017 жылмен салыстырғанда, бюджетке 836 млрд.теңге қаражат көп түсті.
Кірістердің өсуіне келесі факторлар ықпал жасады.
Біріншіден, экономикалық жағдайдың жақсаруы. Жалпы Ішкі Өнімнің көлемі 2017 жылмен салыстырғанда 4,1%-ке өсті. Оған экономиканың негізгі салаларында тауарлар мен қызметтердің көлемі өндірісінің өсуі (сауда – 107,6%, өндіріс–104,1%, көлік - 104,6%, байланыс–102,6%, құрылыс -104,1% және ауыл шаруашылығы -103,4%) және мұнайдың, АҚШ долларының орташа бағасының өсуі сияқты, негізгі макроэкономикалық көрсеткіштердің жақсаруы өз әсерін тигізді (мұнайға орташа айлық бағаның 30,7%-ке немесе 2017 жылда 54,4$-дан 2018 жылда 71,1$-ке өсуі, сондай-ақ АҚШ долларының орташа айлық бағамының 5,7%-ке немесе 2017 жылда 326 теңгеден 2018 жылда 344,71 теңгеге дейін ұлғайды).
Екіншіден, негізгі экспорттық позициялар бойынша бағаның өсуі (келесі кен байлықтарының құны өсті: феррохром – 14,9%, алюминий – 6,8%,  мыс – 5,6%, уран – 11,3%, мырыш -  0,3%,  алтын – 0,8%);
Үшіншіден, салықтық және кедендік әкімшілендіру жұмысының жақсаруы да, кірістердің өсуіне ықпал жасады (әкімшілендіру есебінен 373 млрд.теңге).
Жалпы кірістердің асыра атқарылуына қарамастан  жекелеген салықтар бойынша жоспар орындалмады.
Мәселен, корпоративтік табыс салығының орындалмауына екінші деңгейдегі банктердің түсімдерінің төмендеуі, (2018 жылдың қорытындысы бойынша екінші деңгейдегі 20 банк бойынша түсімдер 39,9 млрд.теңгеге немесе 41,8% - ке төмендеді), уран, тау-кен өндіру компаниялары бойынша 44 %-ке және 9,2 %-ке айналымдардың азаюы өз әсерін тигізді.
Бұдан басқа, қосылған құн салығының жоспары да орындалмады. Себебі - 25 ірі салық төлеуші бойынша сату бойынша айналымдардың 68,9 %-ке төмендеуі және 86 ірі салық төлеушіде артық төлемнің болуы.
5 СЛАЙД  Кірістердің бюджетке толық  түсуіне әсерін тигізетін басты индикатордың бірі – ол салық-кеден саласындағы әкімшілендіру.
Әкімшілендіруді жетілдірудің бірден-бір жолы – ол цифрландыру.
Цифрландырудағы басты мақсат – тауарлардың қозғалыс цикліне онлайн режімінде тікелей мониторинг жасау - импорттан (өндірушілерден)  бастап, олардың тұтынушыға сатылуына дейінгі процессін қамту. 
Бұл жұмыс «АСТАНА-1», «Тауарларды таңбалау», «Электронды шот-фактуралар», «Тәуекелдік басқару жүйесі» «Виртаулды қойма» модулі ақпараттық жүйелерін дамыту, интеграциялау және бақылау-касса машиналарын қолдану арқылы жүзеге асатын болады.
Өткен жылы «АСТАНА-1» ақпараттық жүйесі импорттау және экспорттау кезіндегі уақытты 20 есеге қысқартты (импорт: 2 сағаттан 1 минутқа дейін; экспорт: 20 минуттан 1 минутқа дейін). 
Бұл жүйе бизнестің шығыстарын 77,7 млрд.теңгеге үнемдеуге мүмкіндік берді (электрондық декларациялауды енгізудің нәтижесі). 
«Тауарларды таңбалау» ақпараттық жүйесінде тері бұйымдарын таңбалау пилоттық жобасы ойдағыдай аяқталды. Ағымдағы жылдың басынан ол тұрақты түрде жұмыс жасауда.
Шетелден тауар әкелушілердің саны 2017 жылмен салыстырғанда 1,17 есе көбейді (107- ден 125-ке дейін). 
2018 жылдың қараша айында темекі бұйымдарын таңбалау басталды.
Тауарлар ағынының айқындығын қамтамасыз етуге және қосылған құн салығын бақылау, қайтару процедураларын оңтайландуруға «Электронды шот-фактуралар» ақпараттық жүйесі мүмкіндік береді.
Бұл жүйе Ауыл шаруашылығы министрлігінің «Электрондық астық қолхаттары» ақпараттық жүйесімен интеграцияланды. Ол ауыл шаруашылығы субсидияларын алудың негізділігін бақылауға мүмкіндік берді.
Анықтама: 2019 жылғы 1 қаңтардағы жағдай бойынша ЭШФ АЖ тіркелген қатысушылардың саны 280,9 мыңды құрады (жеке кәсіпкерлер – 108,4 мың, заңды тұлғалар – 172,5 мың), оған 162,6 млн.ЭШФ жазып берілген.
2019 жылғы 1 қаңтардағы жағдай бойынша ЭШФ АЖ-да 94 043 ҚҚС төлеушіден 84 155 немесе 89,5% тіркелді.
2019 жылдың 1 қаңтарынан бастап ЭШФ-ны барлық ҚҚС төлеушілер; ҚҚС төлеуші болып табылмайтын экспедиторлар; импортталған тауарларды өткізетін салық төлеушілер; ҚҚС төлеуші болып табылмайтын комиссионерлер жазып беруге міндетті.
«Виртаулды қойма» модулі тауарлардың қозғалысын  виртуалды белгілер арқылы қадағалайды.
Модульдің ерекшелігі – қоймаға кіріске алмай, тауарларды одан әрі қарай сатуға мүмкіндік болмауы. Осылайша, жалған шот-фактураларды жазып беру және тауарсыз операциялар жасау тәуекелі азайтылады.
2018 жылдың сәуір айынан бастап жоба автокөлік құралдарына қолданылуда. Бұдан әрі тауарлардың тізбесін кеңейту көзделеді (2019 жылы тоңазытқыштар, шикі қант).
«Тәуекелдік басқару жүйесі» ақпараттық жүйесі  деректерді  басқа ақпараттық жүйелермен салық және кеден декларацияларындағы мәліметтермен салыстыруға мүмкіндік береді.
Нәтижесінде математикалық модельдеу әдістерінің көмегімен импорт кезінде салық төлеуден жалтару және  тауарлардың құнын төмендету ықтималдығы айқындалады (BigData).
2018 жылдың желтоқсанынан бастап 6 тәуекел үлгісі іске асырылды. Оларды өтеу нәтижелері бойынша бюджетке қосымша 48 млрд.теңге түсті.
2020 жылдың 1 қаңтарынан бастап бөлшек тауар айналымында онлайн- бақылау-кассалық машиналарды қолдануға барлық салық төлеушілердің жаппай өтуі, тауарлар қозғалысын қадағалаудың соңғы кезеңі болып табылады.
Бұл қолма-қол ақшалай қаражатының көлеңкелі  айналымын қысқарту, бизнестің ашықтығын арттыру және салық өндіріп алудың тиімділігін күшейту бөлігінде мультипликативтік әсер береді.
«Салықтардың жиналымын арттыру» жобасы шеңберінде бастамаларды іске асырудан 2018 жылы бюджетке қосымша 116,9 млрд.теңге түсімдер жиналды.
6 СЛАЙД 2019 жылғы 1 қаңтардағы жағдай бойынша республикалық бюджетке бересі 198 млрд.теңгені құрады. 2017 жылмен салыстырғанда бересінің өсуі 83 млрд.теңгені немесе 72 %. 
Бересінің негізгі сомалары корпоративтік табыс салығына – 50,5% (100 млрд.теңге) және қосылған құн салығына – 45 % (89 млрд.теңге) келеді.
Өсудің негізгі себептері: тексеру актілері, қосымша салық есептілігі, оның ішінде камералдық бақылау нәтижелері  және ағымдағы міндеттемелер бойынша есептеулер болып табылады.
Анықтама:
	2019ж. 1 қаңтарына бересінің құрамы
	КТС (мың.теңге)
	%
	ҚҚС
(мың.теңге)
	%

	Тексеру актілері
	56 245 423
	56,2
	33 121 925
	37,1

	Қосымша салық есептілігі
	38 378 693
	38,3
	44 250 600
	49,6

	Ағымдағы есептеулер
	5 516 770
	  5,5
	11 937 709
	13,3

	Барлығы
	100 140 886
	
	89 310 234
	



Артық төлеу сомасы да 2017 жылға қарағанда 84 млрд.теңгеге өсіп, 1 трлн. 719 млрд.теңгені құрады. 
Артық төлемнің негізгі сомасы: қосылған құн салығына - 1 450 млрд.теңге және корпоративтік табыс салығына – 203 млрд.теңге келеді.
Қосылған құн салығы бойынша артық төлеудің басты себебі осы салықтың әдіснамасының мәні болып табылады. Артық төлем, есепке алынатын қосылған құн салығының,  есептеуге жатқызатын  ҚҚС-нан асып кетуінен құралады.
Артық төлемнің жалпы сомасының (1450 млрд.теңге) 98 % немесе 1 трлн.422 млрд.теңгесі  тауарлар мен қызметтерді сатып алу кезінде пайда болған дебеттік сальдо есебінен қалыптасты.
Салық заңнамасына сәйкес ҚҚС қайтару тек бюджеттен ҚҚС қайтару бойынша талаптар қойған экспорттаушы компанияларға ғана жүзеге асырылады (дебеттік сальдоның жалпы сомасының 687 млрд.теңгесі немесе шамамен 50%).
Артық төлеудің негізгі сомасы қайтаруға жатпайтын өзге экономикаға келеді. Олар қосылған құн салығын төлеу бойынша туындаған салық міндеттемелерінің есебіне пайдаланылуы мүмкін.
Анықтама: шамамен 120 млрд.теңге артық төлемдері бар ірі экспорттаушылар бар. Бірақта, олар ҚҚС қайтару бойынша талаптар қоймаған.
Корпоративтік табыс салығы бойынша 203 млрд.теңге артық төлемнің, пайда болуының, негізгі себебі – қаржылық жылдың қортындысы бойынша алынған шығындарға байланысты, бірқатар компаниялардың бұрын есептелген аванстық төлемдерін  азайтуы.
Анықтама: «Қазкоммерциялық банкі» АҚ- 13 млрд.теңге, «Интергаз Орталық Азия» АҚ – 10,5 млрд.теңге, «ПетроҚазақстан Ойл Продактс» ЖШС – 3,3 млрд.теңге, «Проблемалық кредиттер қоры» АҚ – 3,2 млрд.теңге және «ҚазТрансОйл» АҚ – 2,6 млрд.теңге.

ШЫҒЫСТАР
7 СЛАЙД  Республикалық бюджеттің шығыстары 9 трлн.637 млрд.теңгеге атқарылды. Олар, 12 мемлекетік бағдарламаның, 36 стратегиялық бағыттардың және 328 бюджеттік бағдарламалардың жүзеге асырылуына жұмсалды.
18,8 млрд.теңге атқарылмады. Оның ішінде Үкімет резервінің бөлінбеген қалдығы – 17 млрд.теңге және үнемдеу – 0,3 млрд.теңге. Бұл шығыстар Бюджет кодексіне сәйкес  игерілмеу сомасына жатпайды.  
Сондықтан, таза игеру 99,99 %-ті құрады деп айта аламыз. 
1,5 млрд.теңге келісімшарттарды жасасу талаптарының өзгеруі мен жұмыс кестесінен кешігу себебінен игерілмеді.
Анықтама: ең көп игерілмеуге мына әкімшілерімен жол берілді:
Қорғаныс және аэроғарыш өнеркәсібі – 309,6 млн теңге;
Білім және ғылым – 254,9 млн. теңге;
Қорғаныс министрлігі – 213,5 млн.теңге;
Ауыл шаруашылығы – 159,7 млн.теңге;
Ұлттық экономика – 149 млн.теңге;
Денсаулық – 118,3 млн.теңге;
Ақпарат және коммуникация – 93,9 млн.теңге;
Еңбек және халықты әлеуметтік қорғау – 80,2 млн.теңге.
8 СЛАЙД Мемлекеттік органдардың стратегиялық жоспарларында көзделген нысаналы индикаторларының орындалуы нәтижеге бағытталған бюджеттік жоспарлауда ерекше орын алады.
2018 жылы барлығы 375 нысаналы индикатор жоспарланған болатын. Есепті кезеңде оның 80 %-іне қол жеткізілді. 
28 индикатор орындалмады. 
Оларға субъективті және объективті себептерге байланысты қол жеткізілмеді. 
Мәселен, сенімгерлікпен басқаруға берілген реконструкцияланған автомобиль жолдарының үлесі 5 %-ке жоспарланған болатын. Іс жүзінде, «Мемлекеттік сараптама» кәсіпорнның оң қорытындысын алу рәсімдерінің созылып кетуі себебінен, жұмыс жүргізу кестесінің түзетілуіне байланысты ол 2 %-ті құрады.
Азаматтық қоғам институттары мен мемлекеттің өзара қарым-қатынасын оң бағалаған халықтың үлесі жоспардағы 63,5%-тың орнына 61,1 % құрады. Көрсеткіштің орындалмауына Астана Банкінде қалыптасқан жағдайға байланысты үкіметтік емес ұйымдарға гранттардың аударылмауы себеп болды.
47 индикатордың орындалу мерзімі 2019 жылға белгіленген.
9 СЛАЙД  Есепті жылы 12 мемлекеттік бағдарламаның іске асырылуына барлық қаржыландыру көздерінен 2,6 трлн.теңге қаражат бөлінді.
Өз баяндамамда жекелеген бағдарламалардың нәтижелеріне қысқаша тоқталып өтейін.
«Нұрлы жол» бағдарламасының негізгі индикаторларына қол жеткізілді. Мәселен, 86 мың 177 жұмыс орны құрылды, электр берудің 339 км желілері салынды (500 кВ «Ақтоғай» және «Талдықорған» жаңа қосалқы станциялары, 500 кВ «Алма» және «Семей» қосалқы станциялары кеңейтілді). Бағдарламаға өткен жылы 437 млрд.теңге бюджет қаражат жұмсалды.
Агроөнеркәсіптік кешенін дамыту бағдарламасы 341 млрд.теңгеге қаржыландырылды.  Қаржылық сауықтыру бағыты шеңберінде 167 агроөнеркәсіп субъектілеріне қолдау көрсетілді.
«НҰРЛЫ ЖЕР» мемлекеттік тұрғын үй құрылысы бағдарламасына 344 млрд.теңге бөлінді.
Жергілікті атқарушы органдар жалға беретін  тұрғын үй  аясында 194,7 мың шаршы метр, немесе 3 678 пәтер пайдаланылуға берілді. 
Мемлекеттік бағдарламаларға өткен жылы қанша қаражат жұмсалды, қандай көрсеткіштерге қол жеткізілгені туралы мәлімет есептің бірінші таруында толық берілген.
10 СЛАЙД  Бюджет қаражатының тиімді атқарылуына Үкімет тарапынан аса маңыз аударылуда. 
Тиімсіз атқарылған қаражаттың көлемі 2017 жылмен салыстырғанда (508 млрд.теңге) 3,7 есеге азайып, 138 млрд.теңгені құрады. 
Осы тиімсіз игерілген бюджет қаражатына жататын барлық көрсеткіштер төмендеді. Мәселен, квазимемлекеттік субъектілердің шоттарындағы қалдықтар 2017 жылға қарағанда 2,2 есеге азайып, 20 млрд.теңгені құрады.  
Ал, аудит пен бақылаудың нәтижесінде тиімсіз  атқарылған бюджет қаражаты 106 млрд.теңгені құрады. Бұл 2017 жылдан (429 млрд.теңге) 4 есе аз.
11 СЛАЙД  2018 жылы бюджет шығыстарының игерілуінің процессі жылдамдатылды. 
Өйткені 2018 жылдың 1 қаңтарынан бастап бюджет жүйесінің ең төменгі деңгейі -жергілікті өзін-өзі басқару бюджеттерін қоса алғанда, барлық жергілікті бюджеттер «Қазынашылық-Клиент» ақпараттық жүйесіне көшті.
Бюджеттік процессте әкімшілік кедергілерді азайту әрі қарай жалғасты. 
Мысалы, бюджеттің атқарылуы кезінде бюджеттік инвестициялық жобалар арасындағы қалыптасқан үнемдеу сомасын республикалық бюджет комиссиясына шығармай ақ қайта бөлуге рұқсат берілді. 
Бұл норма үнемдеу сомасын, бюджеттік бағдарлама ішіндегі, ағымдағы бюджеттік кіші бағдарламадан,  бюджеттік кіші даму бағдарламасына, ауыстыруға да, мүмкіндік береді.
Бұдан басқа, бюджеттік заңнамаға сәйкес игерілмеу тәуекелдері бар бюджеттік бағдарламалардың жылдық сомасынан 10%-ке дейін қайта бөлу бойынша республикалық бюджетке түзетулер енгізілді (49 млрд.теңгеге).
Бюджет қаражатын тиімді пайдалану мақсатында жобалық құны 2 млрд. теңгеден жаңа құрлыс объектілері бойынша қазынашылық сүйемелдеу жобасы жалғасуда. 2018 жылы бұл жоба республика бойынша толығымен енгізілді
12 СЛАЙД  Мемлекеттік борыш есепті жылдың соңында 15 трлн.387 млрд. теңгені құрады. Бұл жалпы ішкі өнімге шаққанда 25,8 %-тен төмен.
 2017 жылмен салыстырғанда көрсеткіш 1 трлн.883 млрд.теңгеге өсті. Негізгі себебі – бюджет тапшылығын қаржыландыру және теңге бағамының шетел валюталарына қарағанда әлсіреуі.
Борыштық жүктеме қауіпсіз деңгейде қалып отыр. Ол кірістермен салыстырылғанда 12,2 %-ті құрады. Бекітілген шекті деңгейі 15 %. 
13 СЛАЙД Жеке сектордың қарыздарын есептемегенде жалпы сыртқы борыш 57,7 млрд.долларды құрады. Ол 2017 жылдан 5,4 млрд.долларға азайды.
Бюджет заңнамасына сәйкес холдингтер мен ұлттық компаниялардың сырттан қарыз алу операциялары Үкімет тарапынан ерекше бақылауға алынды. 
Олардың сыртқы борышының шекті көлемі Ұлттық экономика министрінің бұйрығымен бекітілген болатын.
2018 жылдың қортындысы бойынша квазимемлекеттік сектордың сыртқы қарызы 2017 жылдың көрсеткішінен 5,1 млрд.долларға азайып, 19,7 млрд.долларды құрады. 
Анықтама: «Самұрық-Қазына» ҰӘҚ» АҚ 5 658,3 млрд. теңге (16,6 млрд. АҚШ долл.) лимитінде сыртқы борыш 5 564,8 млрд. теңгені (14,5 млрд. АҚШ долл.) құрады; 
- «ҚазАгро» ҰБХ» АҚ 624,9 млрд. теңге (1,8 млрд. АҚШ долл.) лимитінде сыртқы борыш 465,4 млрд. теңгені (1,2 млрд. АҚШ долл.) құрады; 
- «Бәйтерек» ҰБХ» АҚ 1 644,9 млрд. теңге (4,8 млрд. АҚШ долл.) лимитінде сыртқы борыш 1 523,3 млрд. теңгені (4,0 млрд. АҚШ долл.) құрады.
Осылайша, борыштық тұрақтылықты сақтау үшін шаралар қабылданып жатыр.
Бірақта, бюджет тапшылығын қаржыландыру, бағамдық айырманың қалыптасуы себебіне байланысты Үкіметтің сыртқы қарызы 1 млрд.долларға көбейді. 
14 СЛАЙД  Мемлекеттік аудит және камералдық бақылау. 
Аудиторлық шаралар ақпараттық жүйелерді қолдана отырып, тәуекелді басқару жұйесі негізінде жүргізілді.  Нәтижесінде аудит  объектілеріне әкімшілік жүктеме азайтылды. 
2018 жылы профильдік комитетпен 921 млрд.теңге бюджет қаражаты аудиторлық шаралармен қамтылды. 
116,8 млрд.теңге қаржылық бұзушылықтар анықталды.
Олардың 116,1 млрд.теңгесі есепті кезеңде келісім-шарттарды орындау, бюджетке қайтарумен, есепте көрсету және оны сәйкестендіру жолымен қалпына келтірілді. 
Осымен қатар, жалпы сомасы 454 млрд.теңге құрайтын 54 мың 134 мемлекеттік сатып алу процедуралары камералдық бақылауға алынды.
123 млрд.теңгенің бұзушылықтарына жол берілмеді. Бұзушылықтардың үлесі 2016 жылмен салыстырғанда 3 есеге төмендеді (2016 жылы - 15,5 %, 2017 жылы - 5,1 %, 2018 жылы - 5,0 %).
15 СЛАЙД  Үкіметтің есебінің құрамында бірінші рет шоғырландырылған қаржылық есептілік енгізілді.
Республикалық бюджеттің активі мен пассиві 15,7 трлн.теңгені құрады.
2019 жылғы 1 қаңтардағы жағдай бойынша қысқа мерзімді активтер сомасы 4,3 трлн.теңгені және ұзақ мерзімді активтер 11,4 трлн.теңгені құрады. Оның ішінде қаржылық инвестицияларға 6,2 трлн.теңге келеді. 
Баланстың пассивінің негізгі сомасы  ұзақ мерзімді міндеттемелерге келеді – 11,2 трлн.теңге немесе қаржылық міндеттемелер.
Шоғырландырылған қаржылық есептілік биылғы жылы мәлімет ретінде ұсынылды.
Есеп комитеті келесі жылы оған ресми түрде қорытынды беретін болады. 

***
Құрметті депуттаттар!

2018 жылғы республикалық бюджеттің атқарылуының негізгі көрсеткіштері осылай қалыптасты.
Мәжіліс депутаттарының және Есеп комитетінің  2017 жылғы есепке   берген ұсыныстарыңыздың орындалуы Үкіметтің бақылауында.
Депутаттардың 31 ұсынысының 21 орындалды, ал 10-ны бойынша  жұмыс  жүргізілуде. 
Есеп комитетенің 14 ұсынысының, 9 орындалды, 5 әлі қаралуда.
Жұмыс жүргізіліп жатқан ұсыныстар жан-жақты талдауды талап етеді және де оларды орындау үшін тиісті заңнамалық өзгерістер қабылдау қажет.
Осы жолғы есепке берген сіздердің ұсыныстарыңз, ескертулеріңіз біздің жұмысымызды әрі қарай жетілдіруге көмектеседі деп сенеміз.

